
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

           Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը՝ Հայաստանի Հանրապետության կառավարությունը որոշում է.
	1. Հայաստանի Հանրապետության սեփականություն հանդիսացող քաղաք Երևան, Շենգավիթ վարչական շրջան, Արարատյան փողոց 26 հասցեում գտնվող 1 972 776,3 ՀՀ դրամ սկզբնական արժեքով 1617.4 քառ. մետր մակերեսով տարածքը (այսուհետ՝ տարածք) հետ վերցնել Տարածքային կառավարման և ենթակառուցվածքների նախարարության Պետական գույքի կառավարման կոմիտեից և ամրացնել Հայաստանի Հանրապետության առողջապահական և աշխատանքի տեսչական մարմնին: 
2. Տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ հիմք ընդունելով չափագրման արդյունքում ստացված տվյալները.
1) սույն որոշումն ուժի մեջ մտնելուց հետո, երկամսյա ժամկետում, «Երևանի Ա. Դ. Սախարովի անվան հ. 69 հիմնական դպրոց» պետական ոչ առևտրային կազմակերպության հետ կնքել 14.06.2013թ. կնքված քաղաք Երևան, Շենգավիթ վարչական շրջան, Արարատյան փողոց 26 հասցեում գտնվող անշարժ գույքի անհատույց օգտագործման թիվ 91/0013 պայմանագրում համապատասխան փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Երևանի Ա. Դ. Սախարովի անվան հ. 69 հիմնական դպրոց» պետական ոչ առևտրային կազմակերպության միջոցների հաշվին,
 	2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Հայաստանի Հանրապետության առողջապահական և աշխատանքի տեսչական մարմնի ղեկավարի հետ համատեղ Հայաստանի Հանրապետության օրենսդրությամբ սահմանված կարգով իրականացնել սույն որոշման 1-ին կետում նշված տարածքի հանձնման-ընդունման աշխատանքները:










[bookmark: _GoBack]

«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ առողջապահական և աշխատանքի տեսչական մարմինը համապատասխան գրությամբ դիմել է Պետական գույքի կառավարման կոմիտե՝ տեղեկացնելով, որ Տեսչական մարմնի հիմնական մասնագիտական կառուցվածքային ստորաբաժանումների և Երևան քաղաքի տարածքային կենտրոնի շենքային պայմանների ապահովման նպատակով Պետական գույքի կառավարման կոմիտեի և ՀՀ առողջապահական և աշխատանքի տեսչական մարմնի համատեղ միջոցառումների արդյունքում կատարվել են մի քանի հավանական տարածքների տեղատեսություն: Տեղատեսության արդյունքում հնարավոր տարբերակ է դիտարկվել քաղաք Երևան, Շենգավիթ վարչական շրջան, Արարատյան փողոց 26 հասցեում գտնվող «Երևանի Ա. Դ. Սախարովի անվան հ. 69 հիմնական դպրոց»  ՊՈԱԿ-ի երկու մասնաշենքերը:
Հաշվի առնելով «Երևանի Ա. Դ. Սախարովի անվան հ. 69 հիմնական դպրոց»  ՊՈԱԿ-ի կառավարման լիազորությունն իրականացնող մարմնի՝ Երևանի քաղաքապետարանի  համաձայնությունը և հիմք ընդունելով փաստացի չափագրման տվյալները՝ Պետական գույքի կառավարման կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Շենգավիթ վարչական շրջան, Արարատյան փողոց 26 հասցեում գտնվող 1617.4 քառ. մետր մակերեսով տարածքը հետ վերցնել Պետական գույքի կառավարման կոմիտեից և ամրացնել ՀՀ առողջապահական և աշխատանքի տեսչական մարմնին:
Միաժամանակ հաշվի առնելով, որ քննարկվող տարածքը համաձայն 14.06.2013թ. կնքված թիվ 91/0013 պայմանագրի՝ անհատույց անժամկետ օգտագործման իրավունքով տրամադրված է «Երևանի Ա. Դ. Սախարովի անվան հ. 69 հիմնական դպրոց» ՊՈԱԿ-ին, որոշման նախագծով նախատեսվում է նաև համապատասխան փոփոխություն կատարել նշված պայմանագրում:


ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:



ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ

«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:





ԱՄՓՈՓԱԹԵՐԹ
«Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ տարածքային կառավարման և ենթակառուցվածքների նախարարություն 21.07.2020թ. թիվ ՍՊ/21.1/20170-2020
	Որոշման նախագծի վերաբերյալ դիտողություններ և առաջարկություններ չկան
	
	

	

ՀՀ ֆինանսների նախարարություն 29.07.2020թ.
թիվ 01/8-2/11262-2020
	Որոշման նախագծի վերաբերյալ առաջարկություններ չկան
	
	

	ՀՀ կադաստրի կոմիտե 28.07.2020թ. թիվ ՍԹ/4229-2020
	Որոշման նախագծի վերաբերյալ դիտողություններ և առաջարկություններ չկան 
	
	

	ՀՀ առողջապահական և աշխատանքի տեսչական մարմին 23.07.2020թ. թիվ 01/12553-20
	Որոշման նախագծի վերաբերյալ առաջարկում եմ.
· Նախագծի առաջին կետում նշել մասնաշենքի (մասնաշենքերի) քանակը և նույնականացնել մասնաշենքը (մասնաշենքերը),
·   մեկից ավել մասնաշենքերի առկայության դեպքում՝ Նախագծի առաջին կետում սահմանել յուրաքանչյուր մասնաշենքի համար սկզբնական արժեքը,
· մեկից ավել մասնաշենքերի առկայության դեպքում՝ Նախագծի առաջին կետում նշել տարածքի մակերեսը ըստ մասնաշենքի,
· ղեկավարվելով Հայաստանի Հանրապետության ֆինանսների նախարարի 2014 թվականի հոկտեմբերի 24-ի «Հայաստանի Հանրապետության հանրային հատվածի հաշվապահական հաշվառման ստանդարտը հաստատելու մասին» թիվ 725-Ն հրամանի, «Հանրային հատվածի կազմակերպությունների հաշվապահական հաշվառման մասին» Հայաստանի Հանրապետության օրենքի պահանջներով՝ առաջարկում եմ Նախագծի առաջին կետում նշել կուտակված մաշվածությունը ըստ մասնաշենքի,
· Նախագծի 1-ին կետում կատարել նշում Տեսչական մարմնին ամրացվող գույքին հարակից հատկացվող հողատարածքի վերաբերյալ (հաշվի առնելով տեղազննության ժամանակ որոշված դպրոցից առանձին մուտք ունենալու հնարավորությունը),
· Նախագծի 2-րդ կետում սահմանել 2-րդ կետի 1-ին ենթակետում նշված նոտարական վավերացման և գույքային իրավունքի պետական գրանցման գործառույթների կատարման ընթացակարգը։ 

	Չի ընդունվել, քանի որ Նախագծի 1-ին կետում նշված է ամրացվող տարածքի վերաբերյալ և առանձին մասնաշենքեր նշելու անհրաժեշտություն չկա



Ինչ վերաբերում է ամրացվող գույքին հարակից հողատարածքի հատկացմանը, հայտնում եմ, որ Տեսչական մարմնի հետ բանավոր քննարկման արդյունքում, հաշվի առնելով լրացուցիչ ծախսերն ու ժամանակը,համաձայնություն է ձեռք բերվել տարածքն առանց հողամասի ամրացնելու  վերաբերյալ:
	

	Երևանի քաղաքապետարան 31.07.2020թ. թիվ 01/07-74520Հ
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ արդարադատության նախարարություն
19.08.2020թ. թիվ 01/27.0.01/18450-2020
	       ԿԱՐԾԻՔ
Նախագծի վերաբերյալ դիտողություններ և առաջարկություններ չունենք:

	
	



                                                                                                            
Կատարող`  Մելանյա Պարոնյան
Պետական գույքի կառավարման կոմիտեի պետական գույքի վարձակալության
 և անհատույց օգտագործման տրամադրման բաժին      
Հեռ. 011  58 35 40



